
Stofnun Árna Magnússonar – álit. 
 
RE: Nafnabreyting á eign 
 
Sæll Þórður 
 
Við höfum skoðað málið og teljum ekki ástæðu til að mæla gegn nafnbreytingunni. Eldra nafnið á 
landeigninni, Krossland, er ekki gamalt örnefni sem sérstök ástæða er til að vernda. Nafnið Skjön er 
leitt af íslensku orði og tekur mið af staðháttum á svæðinu eins og segir í rökstuðningi með 
tillögunni. Bærinn er efst í byggðinni í Haukadal þar sem dalurinn sveigir til suðausturs og því á vissan 
hátt á skjön við restina af byggðinni. 
 
Við teljum því að nafnið samræmist ákvæðum laga um örnefni, nr. 22/2015, sbr. sérstaklega liði b og 
c í 1. gr. þar sem segir að [b] ný örnefni skuli vera í samræmi við íslenska málfræði og íslenska 
málvenju og að [c] ný örnefni séu í samræmi við staðhætti og örnefnahefð. 
 
Bestu kveðjur, 
Aðalsteinn Hákonarson 
Nafnfræðisviði – örnefnasafni 
Stofnun Árna Magnússonar í íslenskum fræðum  
Laugavegi 13, 101 Reykjavík 
Sími: 525-4433 
 


